
喜林逸民山人再至

春日閒居

作者：徐熥　明

宿陳七吸江亭

本作品收錄於《幔亭集 (四庫全書本)/卷05》和《幔亭集/卷05》

草閣春方暮，檉隂日未斜。

蝸涎分斷壁，鶯語共隣家。

曲塢藏脩竹，輕雲覆落花。

卑棲有至性，長此臥煙霞。

茒屋依青嶂，蒲團坐白雲。

新茶燒竹煮，老栢雜香焚。

壁古苔紋見，林深鳥語聞。

��心忘早晚，花外已斜曛。

一室通幽徑，群峰列翠屏。

空堦半夜雨，新竹幾行青。

山果猿爭拾，巖扉鶴自扃。

花間聞剝啄，客借太��經。

焚香坐翠㣲，山色入荆扉。

日午鳥啼歇，門閒人跡稀。

休糧孤鶴瘦，積雨野蔬肥。

欲識静中意，白雲天際飛。

此明朝作品在全世界都属于公有领域，因为作者逝世已经超过100年，且作品于1931年1

月1日之前出版。

